Kalaallit Nunaanni meeqqanik inuusuttunillu immikkut pisariaqartitsisunik sullissisut perorsaanermik isumaginninnermillu suliaminni qaffassarlugit pikkorissarneqarneranni naliliinerit pingajuat. 2009 - 2010

Perorsaanermik Ilinniarfik / Socialpædagogisk Seminarium aamma VIAUC Pædagoguddannelsen Peter Sabroe.

Suliarinnittoq af Hanne Værum Sørensen 2010

Siusinnerusukkut ingerlanneqarsimasut pillugit nalunaarusiortoqarsimavoq marlunnik ukuninnga:

· Meeqqat inuusuttullu immikkut pisariaqartitsisut. Kalaallit Nunaanni meeqqanik inuusuttunillu immikkut pisariaqartitsisunik sullissisut najugaq qimannagu ilinniartitaanerannik naliliineq. 2007

· Allanngunngikkuma silarsuarmi allanngortoqarnavianngilaq. 2009

Ilinniarnerup uuma ingerlanneqarnerani aningaasaliisuupput Villum Kann Rasmussenip Aningaasaateqarfia aamma Kultureqarnermut, Ilinniartitaanermut, Ilisimatusarnermut Ilageeqarnermullu Aqutsisoqarfik – sulisoqarnermi akitsuutit aningaasartaanit aamma peqataasut akiliutaannik.

Uani ilinniarnerup ingerlanerani – soorluttaaq aamma siuliini naammassineqartuni taamaassimasoq – siunertaasimavoq sammisassaqarfinni perorsaanermik naammassiniagassat annertuumik pisariaqartinneqarfiini sulisinnaasut piukkunnaatillit isumannaarnissaannut peqataanissaq, sulisut piginnaanereriigaasa ineriartortinnissaannut – tamannalu aqqutigalugu sulisoqatigiiaat aalaakkaanerulernissata isumannaarnissaani – peqataanissaq. Nukissaarukkiartornerup akimmisinnissaa atorfissaqartinneqarpoq aamma Kalaallit Nunaanni meeqqat inuusuttullu immikkut pisariaqartitsisut pillugit naammassiniagaqarnerup piukkunnarsarnissaa. Qitiutillugu isiginiarneqarpoq ilinniarnerup ingerlanera imatut ingerlassasoq sillimaffigineqassallutik Kalaallit Nunaanni perorsaanermik suliaqarnermi piumasarineqartut aamma atugassarititaasut.

Ilinniarnermi siulliullugit angorusunneqarput pisortat aamma namminersortut ulluunerani aamma ulloq unnuarlu paaqqinnittarfiini imaluunniit inunnik isumaginnittoqarfinni atorfeqartut meeqqanik inuusuttunillu immikkut pisariaqartitsisunik sullitallit. Aappaattut meeqqat inuusuttullu immikkut pisariaqartitsisut aamma taakkua ilaqutaat ilanngullugit sulisut sullissaat.

Ilinniarneq ingerlanneqalerpoq 2009-mi ukiakkut naammassillunilu 2010-mi upernaakkut. Imarisamigut ilutsimigullu siulimisut ingerlanneqarpoq. Ilinniarneq tamaat atuartitsiviuvoq  Perorsaanermik Ilinniarfik/ Socialpædagogisk Seminarium
,Ilulissat. Tassani ilinniartut sulisullu aamma illoqarfimmiit qaaqqusat modulimi kingullermi oqallisissiani, workshopini, isiginnaagassiani aamma oqallinnerni ilinniarnerup ingerlanerani pikkorissaqataassunit aaqqissuunneqarsimasuni naammassineqarsimasunilu peqataapput. Imaasa ilagaat ulloq immikkut sammisaqarfik qulequtaralugu meeqqanik inuusuttunillu immikkut pisariaqartitsisunik suliaqarnermi piumassuseq aamma atugassarititaasut aamma pikkorissartut ineriartortillugu suliaannik saqqummersitsineq marluullutik PI/SPS’imi tamani (ilinniartitsisunit, aqutsisunit, ilinniartunit il.il.) tigulluarneqartunik.

Siusinnerusukkut taaneqareersutut ilinniarnermi siunnerfik tassaavoq nukittorsassallugu atorfeqartut suliamut tunngatillugu qaffassarnerat aamma sullissiviit akunnerminni annerusumik suleqatigiinnissaannut periarfissanik pilersitsinissaq arlamik suliaannik ilisimasaqarnerulernermikkut.

Naliliinerup illuatungaatigut takutippaa ilinniaqqinnissamut malunnartumik pisariaqartitsisoqartoq illuatungaatigullu aamma takutinneqarpoq meeqqat inuusuttullu immikkut pisariaqartitsisut pillugit pikkorissarnerit ingerlanneqarnerat kalaallit sullissiviini oqartussaasuinilu ilisimaneqalerlunilu akuersaarneqartoq. Ingerlanneqarneranut peqataajumasoqarluarsimavoq, ilaatigut pissutigalugu peqataasut ilarpaaluisa ilinniarneq suleqatitik imaluunniit suliamut tunngasuni attaveqarfigisartakkatigoorlugu nalunngimmassuk. Arlaliupput suleqatillit siornatigut meeqqat inuusuttullu immikkut pisariaqartitsisut pillugit pikkorissarnerni peqataareersimasunik imaluunniitt uani ingerlanneqartumi aamma peqataasunik.

2007-imiit 2010-mi maannamut ilinniarnerup ingerlanneqartarnerini misilittakkat takutippaat ilinniarneq modulitut ilaannikkut angerlaallugit suliassartalimmik ingerlanneqartorlu atuagarsorluni oqallisissiat aamma isiginnaartitsinermi periaatsit ataqatigiissillugit ilusiligaq atorsinnaasoq peqataasut pissusiviat aamma suliamut tunngatillugu naleqqersimasaat aallaaviliutissagaanni.

Projektimik aqutsisut aamma ataqatigiissaarisut tassaapput Karo Thomsen Fleischer seminariami ilinniartitsisoq PI/SPS’imilu pikkorissartitsinermik immikkoortoqarfimmi pisortaq aqutsisoq aamma Gert Søndergaard PPS’imi pædagogikkimi lektori. Ilinniartitsisut allat tassaapput Claus Malling
 pædagogikkimi lektori; Klaus Rubin dramami lektori; Ole Bjørn Rasmussen dramami lektori aamma Sussie Bonde seminariami ilinniartitsisoq. Taaneqartut siulliit sisamat atorfeqarfiat tassaavoq VIA University College Pædagoguddannelsen Peter Sabroe 
 Århus kingulliullunilu taaneqartup atorfeqarfia tassaalluni Perorsaanermik Ilinniarfik/Socialpædagogisk Seminarium, Ilulissat. Oqaluttaanermik annerusumik isumaginnittuuvoq Sofie Andersen, Ilulissat.

Naliliinerup inernera
Pikkorissarnermi kikkut peqataappat?

· Peqataasut 21-upput, modulini ataasiakkaani peqataasut ataasiakkaat modulimik ataatsimik marlunnilluunniit amigaatillit siornatigut peqataareernikuupput.

· Modilimi kingullermi peqataasut 20-upput, angutit 3 arnallu 17, naliliisoqarmallu naliliinermi immersugassakkut akisineq 100%-iuvoq.

· Agguaqatigiissitsinermi 45-nik ukioqarput, allanngoraramik 26-niit ukiulinniit 57-inut ukiulinnut. Amerlanerit ukiui 40-kkunniipput, amerlanerit tullii 50-ikkunni aamma 30-kkunni ataaserlu 20-kkunni.

· Peqataasut meeqqanik inuusuttunillu immikkut pisariaqartitsisunik sullissisimapput ukiup ataatsip 35-llu akornanni sivisussusilimmik.

· Agguaqatigiissillugu tamakku iluini sulisimapput ukiuni 14-ini – agguataaraanni pingajorarterut ataaseq ukiut tallimat ataallugit tamakkunannga suliaqarsimapput, pingajorarterut ataaseq ukiut tallimat 15-illu akornanni pingajorarterullu ataaseq ukiunik 15-inik sivisunerusumik meeqqanik inuusuttunillu immikkut pisariaqartitsisuni sulisimapput. Peqataasuni pingasut tamakkua iluanni ukiut 30 sinnerlugit sulisimapput.

· Peqataasut inunnik isumaginninnermut oqartussani atorfeqartuupput, soorlu assersuutigalugu ataaseq isumaginninnermi siunnersortaavoq aamma ataaseq hjemmehos’eriuvoq. Ulluunerani aamma ulloq unnuarlu paaqqinnittarfinnit aamma angerlarsimaffimmi paarsisunit. Peqataasuni tullersorti ataaseq, perorsaasut arlallit, meeqqerinermi ikiorti ataaseq aamma isumaginninnermi ikiortit ataasiakkaat.

· Ilinniagaqarput ilaatigut suliaminnut tunngasut iluanni, isumaginninnermi siunnersorti, perorsaasoq, isumaginninnermi peqqissaanermilu ikiorti aamma meeqqerisumut ikiorti, aamma ilaatigut suliaqarfinni allani, assersuutigalugu assassorneq imaluunniit allaffik. Pikkorissaqatigiinni ukunani affangajaat suliaqarfimmik iluanni najoqqutassamik ilinniagaqanngillat.

Peqataasut naliliinerat 
Apeqqutit annertussusianut tunngasut akiortorneqarput 1-imiit 5-imut uuttuutigalugit, 5-imi nalunaarneqassalluni ajunngilluinnartumik naliliineq/assut naammagisimaarinninneq 1-illu appasissumik naliliinerulluni. Aajukua inerneri. Apeqqutit qaffasinnerpaamik inernillit siulliutinneqarput.

Taamaattoq ataaseq ilanngunneqanngilaq, takuuk*

	2009-2010 ingerlanneqartumut apeqqutit
	Angusat aggua-

qatigiissinneri

	Pikkorissarnerup imaa qanoq nalilersorpiuk, tassa imaappoq atuartitsissutigineqartut
	4,9

	Ilinniartitsisut meeqqat inuusuttullu immikkut pisariaqartitsisut pillugit pikkorissarnermi atuartitsinerminni piginnaasaat qanoq nalilersorpiuk?
	4,7

	Pikkorissarnermi peqataanerpit qanoq atsigisumik suliamut tunngasunik ilisimasaqarnerulersippaatit?
	4,6

	Pikkorissarnerup ilusaa qanoq nalilerpiuk?/Atuartitseriaaseq
	4,6

	Pikkorissarneq pillugu ilimageriikkatit qanoq atsigisumik eqqortinneqarpat?
	4,6

	Pikkorissarnerup modulit sisamanngorlugu ilaannikkut angerlaallugit suliassartalimmik aaqqissuunnera?
	4,5

	Ilinniarnerup suliarnut attuumassuteqarnera qanoq nalilerpiuk?
	4,2

	Qanoq isumaqarpit/-pisi sumi peqataanerusariaqassagaluarlusi aamma peqataatinneqarnerusariaqarsimassagaluarlusi?
	4,2

	Immersugassat aamma paasissutissiinermilu atortut
	4,1

	Illit nammineq peqataanerit qanoq nalilerpiuk? Qanoq peqataatigisimavit?
	4,0

	Angerlaallugit suliassat suliarinerini illoqarfinni allaneersunik suleqateqarnersi?
	3,5

	Pikkorissarnerup pilersaarusiornera, unnuiffiit, nerisaqarneq
	3,0


* Aajuna malitassanit allaanerusortaa inernera qaffasippat taassuma assigigaa naammagisimaarinninneq. Atuartitsinerup artornassusilernera appasippallaarsimanngilaq (1) aamma qaffasippallaarani (5) naleqqussimallunili (3), nalilerneqarpoq.

	Atuartitsinerup artornassusia qanoq nalilerpiuk?
	3,1


Siuliini marlunni naliliinerit assigalugit peqataasut atuartitsinerup imaa aamma ingerlanneqarnera pillugu apeqqutit qaffasissutut akisimavaat, aamma ilinniartitsisut piginnaaneqarluartutut nalilersimallugit. Peqataasut nalilersimavaat ilisimasanik suliamut tunngasunik annertunerusumik pissarsisimallutik aammalu ilimagisamittut pisoqarsimasoq. Illoqarfinni allaneersunik suleqateqarneq akunnattumik qaffasissusilerlugu nalilerneqarsimavoq. Appasinnerpaamik nalilerneqarsimapput unnuineq (ineqarneq) aamma nerisaqarneq peqataasut naliliisimammata taakkua ajorpallaanngitsut, ataatsip hotelip nerisassaatai iluarinngilai, ataaseq tikinnermini aallalernerminilu nererusukkaluarpoq. Taakkua saniatigut marluk taavaat init atornissaannut pilersaarusiorneq pitsaanerusariaqaraluartoq.

Ingerlatiinnarlugu nutserneqartumik danskisut atuartinneqarneq iluarineqarpoq.

Apeqqutini pitsaassutsimut tunngasuni peqataasut akissutaat

Peqataasut arlallit nalunaarsimavaat imminnut upperinerulersimallutik, ineriartorsimallutik ilikkagaqarluarsimallutillu. Aamma arlallit akisimapput pikkorissarnerup uuma ingerlasup kingorna suliaminni allannguerusullutik sullitatik tusaaniarnerulerniarlugit ilaatinnerulerniarlugillu. Peqataasut amerlanerit akisimapput suleqatitik attaveqarfigilersimasatik nunap ilaani allaneersut attaveqarfigiuaannarusullugit mailikkut oqarasuaatikkullu pissutigalugu paasinarsisimammat tamanna pissarsiaqarnartoq meeqqanik ilaqutariinnillu sullissinermut atatillugu.

Peqataasut malillugit pikkorissarnermi uani pitsaanerpaaq tassaasimavoq nutaanik suliakkerneqarneq, nutaanik misigisaqarneq ilisimasaqalernerlu, eqimattanngorluni aamma timi atorlugu sulineq. Ataatsip taavaa ajornerpaasarsimasoq malinnaasinnaajunnaarsimagaanni.

Iluarisimaarneqaqaaq naggaserneqarmat seminariami ilinniartunik atuartitsinermik. Tamangajammik isumaqarput pikkorissarnermi ilikkarsimasamik ilaat siunissami sulinerminni atorsinnaallugit aamma suliffimmik iluaqutigiumaaraat uani ingerlasumi peqataasimanertik.

Ilinniartitsisut
Ilinniartitsisut eqqartorpaat peqataarusussuseq annertusimaqisoq aamma peqataasuni tamani pitsaasumik pulaniarneq. Ingerlatani assigiinngitsuni peqataarusussimaqaat aammalu pitsaasumik periaaseqarlutik assorooruteqartarsimallutik. Tamatumuunakkut pikkorissaqatigiit suliamut tunngatillugu naleqqersimasaat siamasissimaqaaq, ilaannut isummersorluni suliniarneq ajornakusoorsimavoq allanut ajornannginnerulluni. Ilinniartitsisut paasisimasoraat tamarmik ilikkagaqaalussimasut aamma namminneq inuttut aamma suliamut tunngasuni ineriartorsimasut. Pingaartumik pikkorissartut marlussuit initusimaqaat – aamma tamanna pitsaasimavoq. Inissaq tigusimavaat aamma inissamik tunisisimapput ajunngeqqinnaamik periaaseqarlutik, ilinniartitsisut ilaa eqqartuivoq.

Atuartitsinermi peqataasut amerlaqisunik isummersortarsimapput. Pingaartumik peqataasut namminneq meeqqanik inuusuttunillu suliaqarnerminni pingaarutaat isummersuutaanni pineqarsimapput. Assersuutigalugu peqataasoq ataaseq oqaaseqarsimavoq: ”Takusinnaavara uanga allanngortissinnaanagu, kisianni uanga tassunga pissusilersornera allanngortissinnaavara!” Aamma alla: ”Uannut suliarissaanga taamaalillunga meeqqat tamaasa inissaqartinniassagakkit aamma meeqqat pissusilersorneri tamaasa” Pingajuat oqarsimavoq: ”Uagut inersimasut ersarissuussaagut – pissutigalugu meeqqat imminnut ujaarimmata!” Siunersillugit tikitat imaannaanngitsut aamma perorsaanermik suliaqarnermi anguniarlugit kissaatigisat anguniarnissaannut aallaavissaqqissut.
Peqataasut oqariaatsit susaq aamma susoq atunngilaat, taamaakkaluartorli ersersissinnaavaat inunnik isiginninneq allanngorsimasoq kinaassusersiunnginnermut sammisumiit (meeraq ajoquteqarpoq
, arlaat, uanga allanngortinnissaa suliassaraara) nammineq isummamut sammitilerlugu (meeqqap malunnartinniarpaa ajortoqarnera, allaanerusumik meeqqap tungaanut iliortariaqarpunga taamaaliorlungalu meeqqap atugarisai allanngortillugit).

Ilinniartitsisut iluatsitsisimasutut misigisimapput pissutigalugu periarfissaqaqqissimagamik kalaallit pikkorissaqataasut samminissaannut takusimagamikkumi periaatsinik nutaanik ilinniarnissamut kajumissuseqarnerat ammasuunerallu. Ilinniartitsisup ataatsip taamaalilluni imatut oqaatigaa: ”Tupinnaannarpoq misigalugu erniinnaq kajumillutik sammisassat assigiinngitsut saattarmatigit, tamannattaarmi attaveqatigeeriaasiuvoq pitsaavissoq, tassami timip ilusaagut takussutissat aamma ajunngisaarluni iliuutsit assigiinngitsut arlaatigut nunani assigiinngitsuni atugaammata, tamaammat oqaatsit atorneqanngikkaluartut piareersaqqaanngikkaluarluni saqqummiinermi aamma qungujunnartunik nuannarisaqarnermi ataatsimoorneq uanga misigisarpara.”

Pikkorissaqatigiinni ukunani tatigeqati-giinneq aamma amma-suuneq annertuvoq, tamannalu pissuti-galugu peqataasut misigisimasat artor-nartut pillugit imminnut atueqati-giissinnaasimapput aammalu ataatsimoor-lutik misigisimasat taakkua isummersorfi-gisinnaasimavaat.

Peqataasut suliaminnut tunngatillugu oqaluttuarpassui aqqutigalugit ilinniartitsisut takorloorluarsinnaalersimavaat kalaallit sullissiviini susoqarnersoq. Soorlu assersuutigalugu ilinniartitsisoq ataaseq imatut oqaluttuarpoq: ”Tupinnaannarpoq arnat pingasut nunaqarfeerannguameersut suleqatigigakkit ulluinnarnilu sulerisarnerat isumassarsiullaqqinnerallu paasisaqarfigalugu. Peqatigiillutik pinnguartarfiliorsimanerat issakannisaarfilimmik qissianillu sanaamik ujarassuit najummisoralugit, taakkua saniatigut qamuteralaat errorsivillu atorunnaarnikut. Meeqqat tassaniinnissartik nuannarilluinnarsimavaat, arnat oqaluttuarsimapput.”
Pisariillisaatissat naammaginarsimapput taamaallaat modul 4-p affaani oqalutsissamik pissarsiniarneq ajornartorsiutaasimavoq. Tamatuma takutippaa ingerlanneqarneranut qanoq apeqqutaatigisoq oqalutsigissaarnissaq. Pitsaasimassagaluaqaaq modulini tamani aqqusaarisumik oqalutseqarsimagaanni, ingerlanneqarneranik sukumiisumik ilisimannittumik aamma annertuumik peqataarusussusilimmik.

Ilinniartitsisut oqaatigaat suli unammilligassaasoq atuartitsinerup ingerlanneqarnissaata pilersaarusiornissaa ataqatigiissaarnissaalu Kalaallit Nunaanni aamma Danmarkimi ilinniartitsisut akornanni. Qularnanngitsumik tamanna pissutigalugu peqataasut isumaqarput skemat il.il. kingusinaarlutik tiguneqarsimasut. Ilinniartitsisulli imatut paasisimavaat qanoq iliorsinnaanermittut iliorsimallutik. Unammilligassaq alla ilinniartitsisut ilaata imatut oqaluttuaraa: ”Matumuunakkut pikkorissaqatigiit amerlavallaarput peqataasut ataasiakkaat piffissaqarfiginissaannut angerlallugu suliaannut atatillugu. Arlaleriarlugu ujartorneqartarpoq qaqugu angerlaallugu suliartik saqqummiutissanerlugu, kisianni uagut kissaatigisaat akisinnaasarsimanngilarput, ajoraluartumik.”
Tamatumuunakkut ineqartitaaneq nerisaqartitaanerlu ajunngivissimapput, massami ilinniartitsisut oqarnerat malillugu taamaassimammat. Taamaaqqissaanngitsumik peqataasut oqaatigisimavaat, taamaammallumi 1-miik 5-imut uuttuummi nalilersimallugu 3-mik, tassa imaappoq ajorpallaanngitsumik. Projektimik aqutsisut nassuiaasimapput siusinnerusukkut ulluni pikkorissarfiusuni taamaallaat nerisaqartitsisoqartarsimagaluartoq, tamannali allanngortinneqarsimasoq siunissami ullut angalaffiit aamma tamakkiisumik nerisaqartitsisoqartalissasoq. Allannguut taanna qularnanngitsumik peqataajumaartussat ilassilluarumaarpaat. Ilinniartitsisut Hotel Icefiord suleqatitsialattut isumaqarfigaat. Periarfissaqartarsimavoq pisariaqartitsineq naapertorlugu taakkuninnga isumaqatigiissutigisimasanik allanngortitsinissamut.

Ingerlanneqarnera tamarmi PI/SPS’imiimmat tamanna ajunngivissumik ingerlavoq, pingaartumik pissutigalugu ilinniartitsisut ilaat ataaseq tassani atorfeqarmat, taassumami pisariillisaaneq nakkutigimmagu soorlu ininiiffissat, kopimaskine il.il.

Ilinniartitsisut neriupput meeqqat inuusuttullu immikkut pisariaqartitsisut pillugit pikkorissartitsisarnerit Kalaallit Nunaanni ingerlaannarumaartut, paasinarseqqimmammi iluatsissimaqisoq. Ilinniartitsisut ilaata oqaatigaa ingerlanneqartut ineriartorteqqinnissaanut peqataarusussinnaalluni aamma pikkorissarsimasut attaveqaatissaannik pilersitsiortornini ingerlatiinnarusullugu. ”Tupinnaannarpoq atuartitsissutigisartagara kulturimi allami taamak atorsinnaatigimmat aamma peqataasut namminneq suliffigisaminnut utersinnaammata periaatsillu assigiinngitsut atorlugit. Torrak takullugit allisutut inneri allanullu sassarsinnaaneri ilikkarsimasatik ingerlateqqinniarlugit, massami ilaat katersorsimasut saanni oqalunnissartik saperluinnarsimammassuk!”

Naliliisitsisup naggataagut oqaaseqaatai
Meeqqat inuusuttullu immikkut pisariaqartitsisut pillugit pikkorissartitsisarneq maannakkut perorsaanermik suliassaqarfinni nalinginnaasumik ilisimaneqaleriartorpoq, arlallit suleqateqarput pikkorissaqataasimasunik, taamaammat tusarsimavaat – immaqalu allaat ilimagisimallugu tullinnguukkumaarnissartik. Tamanna kajumissaatitsialattut isumaqarpoq. Allat aqutsisorisaminnit, allanut ajunngitsumik sunniuteqarsimaneranik takunnissinnaasimasunit, peqataaqqullugit kajumissaarneqarsimapput, imaluunniit tusarsimavaat ingerlanneqartoq ajunngitsumik eqqartorneqartoq aammalu taamaattumik tassunga aningaasaleerusussimasunik. Pikkorissaqatigiinni ukunani agguaqatigiissillugu amerlasuut (affaasa missaat) ilinniagaqarsimanngillat, taamaammat tamatuma ersersippaa meeqqat inuusuttullu immikkut pisariaqartitsisut pillugit pikkorissartarneq ilinniagaqarsimanngitsunut neqeroorutinngoriartulersoq, soorlumi aallaqqaataanili tamanna eqqarsaataasimasoq.

Uani ingerlanneqartumi imaluunniit siuliani naliliisitaasup atuisut ilaat – meeqqat inuusuttullu immikkut pisariaqartitsisut imaluunniit taakkua ilaqutaat – attaveqarfigisimanngilai, taamaammat taakkua isumaat ilinniarnerup pingaarutaani amigaataavoq. Naleqquttuussagaluarpoq tamatuma malersukaarnissaa misissorniarlugu ilinniarnerup siunertaa naammassineqarnersoq.

Naliliinerup naggasernera

Una naliliineq siulianisuulli tunngaveqarpoq peqataatinneqartut illuatungeriit – pikkorissartut, ilinniartitsisut aamma naliliisinneqartup - allaqatigiittarnerannit.

Illuatuneriinniit assigiinngitsuniit akissutit – pineqarpata pikkorissaqataasut atuartitsinermi peqataarusussuseqarnerat, ilinniartitsisut pikkorissartunik naapitsinissaminnut piginnaaneqarnerat, ilikkarnassutsikkut imarisamigullu, aamma ingerlanneqartup qanoq aaqqissuunneqarnera pillugu naliliinermi. Ingerlanneqartup siulliulli kingorna pitsanngoriaatissat sulissutigineqalersimapput amerlanernullu tamanna ajunngitsumik sunniuteqarsimavoq. Suli pitsanngorsaqqinneqarsinnaagunartut pisariillisaanermiipput, pilersaarusiornermi, ineqarnermi aamma nerisaqarnermi.

Attaveqaatit aamma peqataasut akornanni sulineq illoqarfinni assigiinngitsuni ingerlalluarpallaanngilaq, tassanittaaq pitsanngorsaanissamut periarfissaqarpoq. Naliliineq una aallaavigalugu ajornakusoorpoq sooq attaveqarfinnik suleqateqarneq ajornakusoorsimanersoq pissutaanik ersarissumik tikkuaassalluni, naleqquttuussagaluarpoq siunissami tamanna isiginiaraanni, eqqoriarneqarsinnaasoq ataaseq tassaasinnaavoq teknikkimut tunngasoq – assersuutigalugu qarasaasiassaqarneq internettimullu iserfissaqarsinnaaneq aamma taakkuninnga atuinissamut piginnaatitaaneq.

Sulisunik qaffassaataasumik pikkorissartitsineq taanna Kalaallit Nunaanni qanoq piviusunngortillugu aallartinneqarsinnaava aamma ingerlateqqinneqarsinnaava?

Peqataasut suliffimminnut utissapput pisuunngorsarsimallutik aamma suliamut tunngasuni nukittorsimallutik aamma assigiinngiiartunik annertussusilimmik suleriaatsinik atuuttunik allanngortitsiumaarlutik. Neriulluarnerujussuussaaq ilimagissagaanni naammattoq meeqqat inuusuttullu immikkut pisariaqartitsisut atugaat allanngortinniarlugit suliniuteqaraanni. Kalaallit Nunaanni pisariaqartinneqarpoq suli qaffassaataasumik pikkorissartoqarnissaa sullissiviit namminneerlutik qaffassaataasumik pikkorissarnernik suliap ineriartortinnissaasa tigunnginnerini. Inuit isumalluutit aamma ilinniartitsisut maanimiut ilinniartitaanerata ingerlateqqinneqara tassaasinnaavoq ingerlalereersup ingerlateqqinnissaanut ineriartorteqqinnissaanullu periaaserineqarsinnaasoq. Aammattaaq Namminersorlutik Oqartussat sammisorujussuuaat inunnik isumaginninnerup tungaa; aammalu aningaasanik meeqqat inuusutullu atugaasa pitsanngorsarneqarnissaannut atugassanik immikkoortitsisimapput.

Kalaallit isumalluutit ilinniartitaanerat

Meeqqat inuusuttullu immikkut pisariaqartitsisut pillugit pikkorissartitsinernut ingerlaqatigitillugu taakkunani siusinnerusukkut pikkorissaqataasimasut arfineq marluk ingerlappaat inuttut isumalluutitut ilinniartitaaneq, aamma ilaatigut peqataaffigisimavaat WorkingLab Greenland
 ataatsimeersuarnerit marluk, siulleq Århusimi februarimi 2010 aappaalu Ilulissani martsimi 2010 ilinniarnermik ilaatut. Ataatsimeersuarnerit pingajuat Nuummi ingerlanneqassaaq junimi 2010.

Meeqqat inuusuttullu immikkut pisariaqartitsisut pillugit pikkorissartut aamma inuit isumalluutit arlaleriarlutik ataatsikkut PI/SPS’imiittarsimapput, taamaalillutillu aamma imminnut iluaqusertarsimallutik (suliffiit pillugit oqaloqatigiinnerit, sulinermi pissutsit il.il.). Inuit isumalluutit meeqqat inuusuttullu immikkut pisariaqartitsisut pillugit pikkorissartut suleqatigisarsinnaasimavaat tamarmik ajunngitsumik pissarsiaqarfigisaannik aammalu pikkorissartut inuit isumalluutit nuannaartorisassamittut isigisinnaasarsimavaat.

Siunissami meeqqat inuusuttullu immikkut pisariaqartitsisut pillugit ilinniartitaaneq tamarmi PI/SPS’imit tiguneqartussaavoq tassanngaanniillu aqunneqalertussaalluni. Aammattaaq isumaavoq inuit isumalluutit oqallinnermik aallarnisaasuunermik saniatigut aammattaaq ilinniartitsisunut ilanngutissasut.

Assilisat

Qupp. 1. Hanne Værum Sørensen. Ilulissat 

Qupp. 5. Klaus Rubin. Imigassaq pillugu isiginnaagassiaq, PI/SPS Ilulissat.

Qupp. 8. Klaus Rubin. Ilulissani meeqqat inuusutullu immikkut pisariaqartitsisut pillugit pikkorissaqataasut WorkingLabimi erinarsuut aallaqqaasiut sungiusaraat.

� Uuma kingorna naalisarlugu taaneqartalissasoq PI/SPS 


� Taamaattoq Claus Malling piffissami pikkorissarnerit ingerlanneqarneranni PPS’imi sulinngiffeqarluni PI/SPS’imi atorfeqarsimavoq.


� Pædagoguddannelsen Peter Sabroe, Århus, matuma kingorna naalisarlugu PPS


� Meeraq inuusuttorluunniit.


� Iluseq WorkingLab Greenland allaaserineqarumaarpoq inuit isumalluutit ilinniartitaanerata kingusinnerusukkut naliliiffigineqarnerani.


� Lektor i psykologi ved VIA University College Pædagoguddannelsen Peter Sabroe, tilknyttet Det nationale videncenter for Sundhed, Kost og Motion for børn og unge, KOSMOS, ph.d.-studerende ved Center for forskning i børns og unges sundhed, Syddansk Universitet. 

